
Várdobáiki sámi guovddáš  
 
Várdobáikkis lea kulturguovddáš / musea juogaduvvon musea, giellaguovddáš, varrisvuohta, 
opmodat ja mánáidgárdi ossodaigaide. Iešguđetge ossodatdoaimmat barget sámi gielain ja 
kulturain iešguđetlágan vugiid mielde.   
 
Várdobaiki sámi guovddáš bargá guovllu sámi giela ja kultura nannemiin, ja váldoášši 
doaibmannákca lea čalmmustahttit sámi álbmogiid dán viiddis ulbmilguovllus Nuorta- 
Nordlánddan ja Oarje-Romssan. Seammas váikkuhit doaimmat nai kulturgaskkusteapmái  
dážaálbmogiid diehtohuksemii 
 
Várdobáiki lea juo guovddáža ásaheami rájes vuoruhan bargguid sámi álbmogiid várás vuoruhit 
oadjebasvuođa iežasiid kulturgeavaheapmái – ulbmiliin nannet sámi iešdovddu nuoraid ja 
boarrásiid dáfus. Sámi geavaheaddjit lea guovddáža deháleamos ulbmiljoavku. 
 
Jagiid čađa leat joatkkaskuvllaidoahppit ja UiT studeanttat guossohan Várdobáiki. Ollu dain 
doaibmain leat diehtojuohkimat sámi giela, iešdovddu ja sámi kultura birra. Guovddáža bealis mii 
vásihat beroštumit doaimmaide ja guovddáža birra lassánit, juogá man váikkuha guvllolas 
historjjá čállimii. Dat leat oasit Várdobáikki beaivválaš buriin doaimmain dáruiduhttima maŋŋel 
mat áiggiid mielde sáhtta buvttihit soabadeami. Bárru Giellabáiki oaččui 2025 rájes lassánan 
doarjjága mii mielddisbuvttii vejolaččan bargiid lassáneapmái, ja dat máksá ollu Viesterallasa ja 
Lufuohta sámiide. 
 
Institušuvdna ruhtaduvvo eanaš ruhtadoarjjagiin Sámedikkis. Giellaguovddáš, musea ja 
kulturguovddáš ožžot nai jođihandoarjjaga Romssa fylkasuohkanis. Musea oažžo ruhtadoarjjaga 
Gállogietti olgomuseii Nordlándda fylkasuohkanis, ja giellaguovddáš oažžo doarjjaga giella-
doaimmaide. Lassin lea vejolaččat ohcat prošeaktarudaid eará ruhtadeaddjiin. Mánáidgárdi 
ruhtaduvvo eanaš nugo iežá mánáidgárddit. 2025 rájes Várdobáiki lea konsearna Márkománák 
sámi mánáidgárddiin vuollefitnodahkan.   
 
Oassi II Hilla min muitalusak galgá gieđahallat ođđasit sámi historjjá, 1850is ovddas guvlui ja  
galgá plána dáfus rahppojuvvot nuppát jagiáiggi 2026áš. 
 
Skánik 27.05.2026 
 
Odd-Are Hansen     Kjersti Myrnes Balto 
Stivrajođiheaddji     Beaivválaš jođiheaddji 

Organisašuvdna   
 
Ulbmil: Searvi Várdobáiki OS lea sámi guovddáš man ulbmil lea:  
- ovddidit ja hálddašit guovllu sámigiela , kultuvrra ja servodateallima.  
-  viiddidit, eaiggáduššat ja doaimmahit iežas kultursiida 

Organisašuvdnakárta  
 
 
 

 
 

Oamasteaddjit  
Sámedikkis leat 600 ossosa Várdobáiki OS:s.  
Evenášši suohkanis, Rivttága suohkanis, Áhkánjárgga suohkanis, Siellaga suohkanis ja 
Dielddanuori suohkanis leat aktiibuot 286 ossosa.  
 
 
 

 
Oamasteaddjit 

 

Stivra 
 

Várdobáiki   
Beaivválaš jođiheaddji 

 

Giellaguovddáš 
aktan Bárru 

Giellabáikkiin 
 
 

 
Varrisvuohta 

Kulturhuonas 
Hálddahus 
Ekonomiija, 
jna.  

Várdobáiki 
musea 

 
  

Márkománák  

sámi 
mánáidgárdi  

Rehketdoallodárkkisteaddji/ 
nubbinjođiheaddji 

 
Opmodat 

Sámesearvvit ja iežá joavkkut 
Áhkánjárga sámesearvi; Ástávuona sámiid searvi-NSR; Dielddanuorguovllu Nuorak-NSR; Iinna ja 
biras sámiid searvi-NSR; Norgga Sámiid Riikkasearvi/ NSR; Sámi Álbmotlihttu/ SFF; Loabágáiddi 
siida-SFF; Ufuohttá Sámi searvi. Iežá searvvit ja joavkkut: Márkomeannu searvi; Bellodaga 
Ruoksat, Hárstták; SABUS / Sáttiidvuomi Gilliovddidansearvi OS; Sáráhká Sellju AL (mánáidgárdde-
viesu eaiggát); Stuornjárgga duodjesiida ja Romssa boazosápmelaččaid fylkasearvi-NRL atnet 
aktiibuot 144 ossosa. 115 priváhtaolbmuin atnet 213 ossosa. Aktiibuot 1243 ossosa juohkun 136 
eaiggáde. Juohke oasus vástida 1 jietna vuođđočoahkkimis.  

Stivra 
Stivrras leat 6 stivrramiellahtu. Joavkkut besset, mearrádusa ektui, evttohit evttohasaid válggáide. 
Váldčoahkkimis 2025:s sadji dárkojeaddjin rievdaduvvon stivrramiellahttui. Bargiid ovddasteaddji 
lea Connie Mohaug, Tone Elvebakk várrelahttun.  
 
Váldočoahkkináigodagas 2024 – 2025 stivrras leat:  

Anne Marie Guttorm Graven válljejuvvui 2024:s stivrajođiheaddjin 1 jahkái  
 
Váldočoahkkináigodagas 2025 – 2026 stivrras leat:  
 

Evttoheaddji 
 

Stivrramiellahttu 
 

Persovnnalaš várrelahttu  
 

Doaibmanáigi Funksjonstid 

Organisašuvdna 
 

Susanne Amalie 
Langstrand-Andersen 

Odd-Martin Dalbakk 2025-2027 

Suohkanat  Trude Hagland Else Marie Stenhaug 2025-2027 

Sámediggi  Odd-Are Hansen Jorun Niia Murberg  2025-2027 

Persovnnalaš 
oasusdoallit 

Anne Marie Guttorm 
Graven 

Tore Johnsen  
 

2024-2026 

Váldočoahkkin Arild Pettersen Inga Mathias Olsen 2024-2026 

Odd-Are Hansen válljejuvvui 2025:s stivrrajođiheaddjin 1 jahkái.  
Trude Hagland válljejuvvui 2025:s nubbin jođiheaddjin 1 jahkái. 

Evttoheaddji Stivramiellahttu Persovnnalaš 
várrelahttu  

Doaibmanáigi 

Organisašudna 
 

Susanne Amalie 
Langstrand-Andersen 

Odd-Martin Dalbakk 2023-2025 

Suohkanat  Helene Berg Nilsen Trude Hagland 2023-2025 

Sámediggi  Odd-Are Hansen  Jorun Niia Murberg 2023-2025 

Persovnnalaš 
oasusdoallit  
 

Anne Marie Guttorm 
Graven 

Tore Johnsen  
 

2024-2026 

Váldočoahkkin 
 

Arild Pettersen Inga, 
válljejuvvon 
nubbinjođiheaddjin 

 Mathias Olsen 
 
 

2024-2026 

Bargit  
2025 loahpas ledje 31 bargi Várdobáikkis, aktiibuot 18,7 virggi. Lassin lei geasset 9 bargi 
áigodatbarggus museas. Lassin leamašan eará bargit iešguđetge doaimmaide, bistu áiggiide. 
2025:s  ledje 87 bargi registrerejuvvon min bálkávuogádahkii, earret eará luopmoruhta- ja 
bálkáolggosmáksimis.  Go oasit guovddážis leat prošeaktadoaimmat dahje lea dárbu lassivehkiide 
de atnu relatiiva ollu bottosaš virggit ja ressursat.   
 
Ovddastusat ja oasseváldimat olggobeale prošeavttain 

• Thomas Ole Andersen: Stivrralahttu sámi mueasearvvis 2023-2025  

• Dutkan Davvin: Dutkanvásttolaš Janicken Olsen  

• Tone Elvebakk: Ođđa UNN dáiddalávdegoddi, Áhkánjárga, vuosehusrahpamii 
miessemánus 2025 

• Ann-Mari Thomassen: Stivrajođiheaddji Sámi Giellagáldus, 13.12.2024 rájes 

• Connie Mohaug: Miellahttu ReKomp (guvllolaš ásahus gealbboovdáneapmái 
mánaidgárddis) ovttasbargoforumas áigodagas 2024 rájes gitta njukčamánu 2026 radjái 

• Connie Mohaug lea golggotmanu 2024 rájes leahkán miellahttu mánaidgárdeforumas 
midja Oahpahuslihttu nammada 

• Rakel Elisabeth Gaup: Nationála sámi dearvvasvuođa bargojoavkkus 

• Rakel Elisabeth Gaup: Nationála ovttasbargoforum veahkaválddi ja vealaheami birra sámi  
servodagain 

• Rakel Elisabeth Gaup: Máilmmi psyhkalaš dearvvašvuođabeaivvi stivrras. 
 

Lanjat 
2017 rájes Várdobáikkis lea leamašan iežáset lanjat Skániin. Giellaguovddážis leat lanjat 1. etášas, 
gonne nai leat lanjat gussiid várás; nugo musea, galleriija, čoahkkin- ja kursalanjat ja giehkkan. 
Dien etášas lea nai vuostáváldinbáiki museadávviriidda, magasina ja vuorkásadji. Badjin, 2. etášas 
leat 14 kantuvrra, čoahkkinlatnja, aktasašsadji, vuorká ja hivssegat. Dánne lea nai liegga garáša. 
 
Várdobáiki musea atná doaibma- ja hálddašanovddasvástádusa Gállogietti olgomusea várás, 
rusttegiid divodemiid dáfus. Musea atná nai museaovddasvástádus Vilgesvári orrunbáikki várás, 
ja fágalaš ovttasbargu SABUSiin, (Sáttiidvuomi Gilliovddidansearvi OS). 
Sámi servviide ja joavkkuide leat vuoliduvvon hattit go láigohit Várdobáikki lanjaid čoahkkimiidda. 
Suorttás Várdobáiki láigoha lanjaid priváhta láigoheaddjis Bárru Giellabáikái.    
  

Doaibma  
Várdobáiki kulturguovddážis doaimmat leat juogaduvvon mánáidgárddi, musea, giela, 
varrisvuođa ja opmodaga osiide. Earrret opmodat, de dat ruhtaduvvojit doaimmaruđaiguin ja 
prošeaktaruđaiguin sierra bargodoaimmaide.Opmodat ossodat ásahuvvui go guovddáš sattai 
huksehusaid eaiggádin. Ossodagain lea sierra rehketdoallu. 

Beaivválaš jođiheapmi, ovdánahttin, ekonoamálaš plánen, prošeaktastivren, čuovvuleapmi, 
bargiid ovddasvástádus ja láigoheapmi leat ovdamearkkat áššiide čadnon guovddáža 
doaimmaide. Doaibmagolut juogaduvvojit iešgudetge ossodagaide válljejuvvon golločoavdaga 
dáfus mánnosaš rehketčállimis. 
 

Ovttasbargu Márkomeannu sámi festiválain 
Márkomeannu láigoha kantuvrra Várdobáikkis. Márkomeannu lea guovddáš arena sámi dáidaga 
ja kultura čalmmustahttimii guovlluin. Festivála lea erenoamážit dehálaččan mánáid ja nuoraid 
várás sin sámi identitehta, giela ja kultura ovdáneapmái, ja dan dihtii Várdobáiki vuoruha 
ovttasbarggu festiválain go lea vejolaš. Várdobáiki oassálastá festiválii jahkásaččat Várdobáiki 
seminárain. 2025ás giellaguovddáš čađahii vuostašceahkke-fálaldaga giela ektui háhppilis 
sámegielkurssain Giellagoađis.  

 
Ovttasbargu Oarje-Romssa Girje- ja kulturbussiin               
Várdobáikkis lea jagi 2011 rájes leahkán ovttasbargoprošeakta Romssa fylkkasuohkaniin. 
Várdobáikkis lea leahkán ovddasvástádus osiin sámi fálaldagaid várás ovttain Girje- ja 
kulturbussiin. Ovttasbargu kulturbussiin lei dehálaš áibbas álggos. Várdobáiki beassá váikkuhit 
dasa ahte sámi kultuvra vuosehuvvo Oarje-Romssa Girje- ja kulturbusse doaimmaid aktavuođas. 
Dan ládji lea buorre dieđuid juohkit sámiid ja sámiid diliid birra, sierraláhkái mánáidgárdemánáide 
ja skovlámánáide. Ovttasbargu bisttii 2025 loahpageahčái dassážii go fylka válddii badjelasas sámi 
fálaldagaid nai.  

 

 

 

Iežá ovttasbargu 
Várdobáikkis lei nai ovttasbargu AMiff1-Artic moving image & film festiválain jagis 2025.  

Varrisvuohta 
 
Varrisvuođagámnnadeamit 
Varrisvuođagámnnadeapmi lea mánnosaš fálaldat gosa vuoras sápmelaččat čoahkkanit 
lohkanhárjehallamii, ovttastallamii, logaldallamiidda iešguđetlágan fáttáin, lášmmohallamii ja lea 
maid vejolaš oastit mállasiid. Várdobáiki sámi guovddáš lea ovddidan varrisvuođagámnnademiid 

ja daid álggahii jagi 2003. 
2025:s Várdobáiki čađahii 10 
varrisvuođagámnnademiid. 2025:s lei plána 
vuolgit mátkoštit Romsii. Fáddá lei sámi 
historjá Romssas ja birrasis. Oasseváldit galge 
fitnat Universitehta museas, ja vuolgit busse 
mielde gos Dikka Storm galggai oahpistit. 
Oasseváldit galge maid fitnat Romssa sámi 
viesus, gos jođiheaddji Jill Abelsen Olsen 
galggai logaldallat. Dađibahabut ii šaddán 
mátki go ledje nu unnan oasseváldit dieđihan 
mátkai. 
 
 

 
Fáttát varrisvuođagámnnademiin 2025:s ledje: 

• Boahtteáiggifápmudus Stádahálddašeaddji Romssa- ja Finnmárkkus, Nils Aadnesen bokte. 
Diehtojuohkin prošeavtta birra: Sámi dievdduid historjját iešsorbmema ja 
dearvvašmuvvama birra, Phd stipendiáhta Marianne Larsen bokte. 

• Árvvoštallan varrisvuođagámnnademiid 2024, dearvvašvuođaossodaga jođieaddji Rakel 
Elisabeth Gaup-Eriksen bokte. 

• Borasdávda, borasdávddakoordinator ETS Astrid Bertheussen bokte, ja geavaheaddji- ja 
oapmahašperspektiivva birra Bente Fankki bokte. 

• Lestadianismma historjá Norggas, girječálli Bengt-Ove Andreassen bokte. 

• Árbevirolaš guvhlláruššanmáhttu hálddašeami birra, (Árbediehtu-prošeakta, Sámi 
állaskuvla) Anne Karen Hætta Bals bokte. 

• Seammaárvosaš dearvvašvuođabálvalusat sápmelaččaide. Buhcciid- ja 
geavaheaddjiidáittadeaddji, ráđđeaddi Romssa Fylkkas, June Lyngmo bokte. 

• Dáruiduhttin, Áhkanjárgga sámesearvvi jođiheaddji Rebekka Garnes bokte. 

• Gáhtte iežat vuoiŋŋamačča – ná sáhtat doalahit buori foarpma vuoiŋŋamaččas eallima 
čađa, psykolgospesialista SÁNAG:as (Sámi nášuvnnalaš gealbobálvalus- psyhkalaš 
dearvvašvuođasuddjen ja gárrendilli), Ann Jørgunn Larsen-Sara bokte. 

• Dáruiduhttin ja assimileren Várdobáikki musea jođiheaddji bokte, Thomas O.Andersen. 
Galledeapmi Našuvnnalaš girjerájussearvvi jođiheaddji, ja Dielddanuori suohkana 
álbmotgirjerádjosa jođiheaddji Melita Båfjord bokte. 

• Deavddatgahpir, Tone Sølvi Elvebakk bokte. 

Nannet ovddasmorašválaldaga geavaheddjiide márkosámi guovlluin  
Várdobáiki lea 2019 rajes ožžon ruhtadeami Dearvvašvuođadirektoráhtas doarjjaortnegis 
fágaáhtanuššan ja gelbbolašvuođalokten fuolahusbálvalusaide sámi geavaheaddjiide. Doarjagis 
lea ulbmil váikkuhit cegget, implementeret ja nannet kvalitehta varrisvuohta- ja fuolahus-
bálvalusain geavaheddjiide geain leat sámegiela- ja kulturduogáš márkosámi guovlluin. 
Dearvvašvuođaossodaga jođiheaddji lea jođihan prošeavtta 2023:s. 
  
Aktivitehta prošeavttas 2025:is - Ovttasbargu ja diehtojuohkinbargu 

• Čoahkkimat ja ovttasbargan Evenáššii ja Dielddanuori suohkaniiguin, mii guoska sámi 
dearvvašvuođabálvalusaide, ovttasbargu dearvvašvuođaprošeavttaiguin ja kultuvrralaš 
bargguide 

• Ovttasbargan ja ságastallan dearvvašvuođaossodagain Sámedikkis 

• Jođiheapmi márkosámi varrisvuođafierpmádahkii; Ráđđeaaddi ásahus gos 
varrisvuođabargit sámi giella- ja kulturgelbbolašvuođain márkosámi guovlluin leat mielde 

• Ovttasbargu SÁNAG:ain (Sámi nášuvnnalaš gealbobálvalus- psyhkalaš 
dearvvašvuođasuddjen ja gárrendilli) 

• Varrabiebmokurša skuvlaohppiide Skániid skuvllas. Oahppit besse oahppat ráhkađit 
trádišuvnnalaš gombá, biebmo- ja dearvvašvuođa fágasuorggis 

• Sámi varrisvuođabálvalusaid strategiijaplána, márkosámi guovllus. 2021:as ráhkadii 
Várdobáiki strategiijaplána movt nannet ja ovddidit sámi dearvvašvuođa- ja 
fuolahusbálvalusaid márkosámi guovllus. Strategiijaplána lea leamaš dehalaš 
prošeaktabarggu oktavuođás.  

• Mállebiebmokursa, Márfun, mas mihttu lei gaskkustit árbemáhtu sámi 
biebmotrádišuvnnaid birra ja positiivvalaš dearvvašvuođaváikkuhusaid maid mállebiebmu 
addá. 

• Lášmmohallan mánnadagaid ovttasbargguin Fysiovakuum AS:ain. 
 

Biekkaš lávlunjoavku mánáide 
Prošeakta álggahuvvui giđđat 2023:s. Ulbmil lea ahte 
galgá lea samegielat arena gos mánát besset lávlut ja 
stoahkat. Oasseulbmil lea maid leamaš ahte mánát 
galget lávlut ja dovdat ilu. Prošeavtta bokte lea jurdda 
leamaš nannet mánáid sámi identitehta ja gullevašvuođa 
sámegillii ja sámi kultuvrii. Mihttojoavku prošeavttas leat 
mánát gaskal 1-12 jagi. Gaskamearreahki lea leamaš 
gaskal 6-8 jagi, ja leat leamaš sulli 10 máná lávlumis 
juohke vahku. 2025:as ledje Biekkaš lávlunjoavkkus 9 
harjehallama ja 3 konsearta. Konseartat ledje Skániid 
girkus, Várdobáikkis ja Áhkanjárgga mearraolbmagirkus. 
Áhkanjárggas Biekkaš lávllui ovttas Várdobiekkain ja 
Girona sámi koarain. 
 

 

Biekkaš, Várdobiegga ja Giron sámi koarra 
Áhkanjárgga mearraolbmagirkus. 

Psyhkalaš dearvvašvuođa mailmmibeaivi 
Psyhkalaš dearvvašvuođa mailmmibeaivvi searvi, Dielddanuori suohkanis, ávvuda juohke jagi 
mailmmibeaivvi golggotmánu 10.b. Skániidhállas. Várdobáikki varrisvuođaossodat searvá 
lávdegoddái ja ovttasbargá prográmmain. 2025:is lei ávvudeapmi duorastaga 9.b.golggotmánus, 
gos Viktor Bomstad juoiggai. Viktor lea árbevirolaš juoigi ja gitarista Dávvi Sámis eret. 
 

  

 

 

 

 

 

 

 

 

 

 

 

Seminára ja gaskkusteapmi 

• Várdobáikki dearvvašvuođaossodagas leat leamaš máŋga gaskkusteamit iešguđetlagan 
ulbmiljoavkkuide. Mihttu lea leamaš juohkit dieđuid sápmelaččaid dearvvašvuođa- ja 
eallinláhki birra, sámi pasieanta vuoigatvuođaid birra, ja dan barggu maid Várdobáiki 
barga ovddidit seammaárvosaš dearvvašvuođabálvalusaid sámi geavaheaddjiide. 
Várdobáiki lea maid čalmmustahttan varrisvuođagámnnademiid ja eara 
varrisvuođaprošeavttaid eara institušuvnnaide. 

• Gaskkusteapmi Rivttága montessoriskuvlla ja Evenáššii skuvlla ohppide, gos sámi historjá, 
sámi biebmotradišuvnnat, duodji ja boazodoallu regiovnnas lei guovddážis. 

• Ovttasbargočoahkkin Troandima- ja Romssa fylkasuohkanin ja Dielddanuori suohkaniin, 
prošeavtta ovttasbarggu geažil. 

• Gaskkusteapmi Sámedikki ealáhus- ja kulturlávdegoddai. 

• Fágačoahkkin Sámedikkin ja Dearvvašvuođadirektoráhtain, gos Várdobáiki ovdanbuvtti 
prošeavtta “Nannet ovddasmorašválaldaga geavaheddjiide márkosámi guovlluin”. 

• Gaskkusteapmi suodjalandivššariida UIT Hárstták:as, gos Várdobáiki ovdanbuvtti 
prošeavtta “Nannet ovddasmorašválaldaga geavaheddjiide márkosámi guovlluin”, ja 
muđui Várdobáikki dearvvašvuođaprošeavttaid birra. 

• Gaskkusteapmi Heggen joatkaskuvllaohppiide Hárstták:as, gos Várdobáiki ovdanbuvtti sin 
barggu iešguđetge fágasurgiin; musea-, dearvvasvuođa- ja giellabargguin. 

• Ovttasbargočoahkkin SÁNAG:ain Phd prošeavttas: Iešsorbmenproblematihkka sámi 
dievdduid gaskkas. Ovttasbargu dan geažil rekrutteret diehtoáddit prošektii. 

Viktor Bomstad psyhkalaš 
dearvvašvuođa 
mailmmibeaivvis 2025:s 

 

Psyhkalaš dearvvašvuođa mailmmibeaivvi 

lávdegoddi, Dielddanuoris, 2025:s. Govas lea 

maid logaldalli Geir Kåre Nyland. 

• Gaskkusteapmi buohccidivššar studeanttaide Áhkanjárgga Univeršitehtas. Gaskkusteapmi 
lokálalaš kultuvrra-, kultursensitiivvalaš barggu- ja Várdobáikki sámi 
dearvvašvuođaprošeavttaid birra. 

• Čoahkkimat Sámi veahkaváldinforumas. Oassalasttin Fierpmádatčoahkkimin ja 
konferánsas. 

• Oassalasttin Verddet soabadankonferánsas Romssas, gos mihttu lei lonohallat vásáhusaid 
ja gelbbolašvuođa oassalastiid gaskkas. 

• Čoahkkimat márkosámi varrisvuođafierpmadagas prošeavttas “Nannet 
ovddasmorašválaldaga geavaheddjiide márkosámi guovlluiin. 

•  Oassalasttin Oarjelsámi dearvvašvuođakonferánsas Stjørdal:as. 

• Čoahkkin Dielddanuori boarrasiidrađin, gos Várdobáiki ovdanbuvtti sámi 
dearvvašvuođaprošeaktabargguid ja fálaldagaid vuorraset olbmuide. 

 

Várdobáiki musea 
Várdobáikki bargui museadoaimmahat lea guovddáš oassi, sihke fysálaš fálaldagaid ja fágalaš 
sisdollui ektui. Guovddážin jagis 2025 leat guokte buvttadusolahusa, namalassii 
vuođđovuosehusa “Hillá – min muitalusak, oassi II” ja dat antikváralaš bagadallandoaibma 
“Kulturárbi Davvin“, báikkálas suopmanii Kulturárbi Nuortan. Musea lea lassin bargan viehka 
hollu ovttain almmolas PhD-ain UiT:s, ruhtadeami ohcan-proseassain Forskningsrådet 
ektui. Mudui museas leat leahkán dabálaš doaimmat, ovdan-buktimat ja ovdáneamit, fága- ja 
doaibmaovddasvástádus Gállogietti olgomusea várás.  
 
Bargit 
Museas leat guhtta fásta virggi mat leat juohkásan 4,5 jahkedoibmii. Bargovehkii gullet 
museajođiheaddji, museakonsuleanta/čoakkáldatovddasteaddji, dutkanovddasteaddji, 
bearráigeahčči Gállogiettis, lassin vel guokte virggi čadnon galleriijii ja ovdánbuktimii. Dasa lassin 
leat prošeaktabargit ja olgguldas ovttasbargoguoimmit leahkán čadnon vistegáhttemii ja 
vuoiŋŋalaš kulturárbái. Museajođiheaddjis lea bajimus ovddasvástádus bargiid várás, 
administrašuvdnii ja musea fágálaš ovdáneapmái.   
 
Várdobáiki museas lea viiddis doaibma- ja hálddáhanovddasvástádus máŋgga báikkiide ja 
fágasurggiide. Guovddáš oassi doaimmas lea beaivválaččat jođihit Gállogietti sámi olgomusea. 
Lassin musea áimmahuššá fágalaš ovttasbargu SABUSiin Vilgesvári orrunbáikki ektui. Regionála  
diehtoinstitušuvdnan musea váikkuha viehka hollu jođihit ja gieđahallat fágalaš  gažaldagaid 
almmolaš ja priváhta oassádalliid ektui.  
 
Mii guoská bargiide ja ovdánbuktimii, musea atná bajimus fága- ja 
bargiidovttasvástádus ofelaččaid várás. Dat mielddisbuktá sihke oahpahus ja oktiihiebahit 
ovdanbuktimiid, maiddái čuovvulit bearráigeahčči doaibma sihkkarastit dohkolaš rusttegiid 
divodemiid. Olahit ollislaš ovdáneami musea doaimmaide, gaittin bargooasit doaimmahuvvojit 
buorrin ovttasdoaibman njunnošiid ja iežá bargiid gaskkas. Dat fágaidgaskasaš ovttasbargu 
lea mearrideaddjin sihkarastin dihte sihke buori gehččiidgieđahallama ja museafágalaš doaibma.  

Gállogieddi sámi olgomusea  
Várdobáiki atná doaimma- ja hálddašanovddasvástádus Gállogietti olgomusea várás. Musea 
bargá viiddis proseassain loktet rusttega dohkálaš divodeamidássái, dárbbalaš bargui 30 jagi 
geavaheami mannjel. Boahtti prošeavttat leat dikšut láddorovi, skielttaršoavu ja olgogeallára.   
 
Musea rahpanáigi lea geassemánu 1. beaivvi rájes gitta borgemánu 15. beaivvi radjái.   
Oahpistit olbmuid, 10 ofelačča juogade bargguideaset gaskaneaset, Gállogiettis ja Várdobáikkis.  
Ledje buorit gussiidlogut, sihke mánáidjoavkku ja rávesolbmo galledeaddjiiguin.  
 
Gállogieddi lea 2025ás nanosmahttán sajádaga sámi giela ja kultuvra oahpahallanguovddážiin. 
Erenoamážit mánáidgárddiid ja skuvllaid ovttasbargguid dáfus, mudui nai diehtogáldun 
servodagaid ektui. Gállogieddi doaibmá dehálaš oahpahallanarenan árbevirolaš giehtaduojedáidd
uide Várdobáikki kurssaid bokte, nugo práktihkkalaš oahpu huksensuodjalus, ávnnsiid viežžan. 
Mihkkal Olssa njala odasmahttin lea ovdamearkan dakkár kursaráidui. Eanet diehtu; 
kulturarvnord.no.  
 
Huksensuodjalus ja Kulturárbi Davvin  
Gállogieddi lea 2025:s nanosmahttán sajádaga máhtto- 
lágádussan sámi huksensuodjalussii. Dat ceggeduvvon 
Kulturárbi Davvin bagadallama bokte, lea musea vállan 
spesiála ráđđeaddin eaiggáide geas leat sámi gáhtten-
árvvosaš huksehusat - dilleárvvoštallama dáfus, doaibma-
bidjoplánemii, praktihkkalaš čađaheami ja ohcanproseassaid.  
 
Akta huksensuodjalusráddeaddi virgáiduvvui olles virgái 
2025:s. Ráđđeaddi váldoovddas-vástádus lei čáđahit 
doaimmaid ja bagadallamiid, buorrin ovttasdoaibman 
museajođiheaddjin. Neahttaportála kulturárbidavvin.no 
doaibmá guovddáš vuogádahkan gulahallamii eaiggádiid, 
duojáriid ja hálddahusa gaskkas.  
 
Akta doaibma huksensuodjalusas leamašan divodit njala Skáiddis. Dat prošeakta lea 
ovdamearkan lihkostuvvan árbevirolaš sámi njala suodjái, gonne antikváralaš oasit ja árbevirolaš 
duojit leat ovttastuvvon. Báhcán lea lohpahit ja dokumenteret daid viiddis guorahallančoakkáldat 
bargguid. 2025:s álggáhuvvui nai plána Vilgesvári orrunbáikki rudnegáma divodeapmái, 
ovttasbargun gaskal SABUSa árbevieroduojáriiguin Tore Johnseniin ja Gunnar Thomasseniin.  
 
Musea lea atnán prošeaktaovddasvástádusa ja antikváralaš čuovvuleami guovttii divodan-
prošektii. Vuosttažettiin lea meastá olles rudnegáma divodanbargu Gállogiettis 
loahpahuvvon 2025:s. Lassin lea musea čađahan veksemuvrra gáhttema Suolojávrris 
Sáttiidvuomis. Goappaš ráhkkanusat leat automáhtalaččat suodjaluvvon kulturmuitolágas.  
  

https://kulturarvnord.no/nyheter/praktisk-arbeid-med-tradisjonelle-teknikker-pa-gallogieddi/
https://kulturarvnord.no/

 Vuođđovuosehusa: Hillá – min muitalusak  
2025:s leamašan ollu barggut buvttadit vuosehusa nuppi oasi. Oassi I lea jagi miehta doaibman 
dehálaš ovdanbuktinsadjin mángga gussiide ja stuora beroštupmi sihke gehččiin ja medias.  
Oassi II gieđahallá ođđasit sámi historjjá. Dat bargu lea fágalaččat viiddis ja sisttisdoallá fáttáid 
nugo:  

• Dáruiduhttin ja miššonbarggut: Dokumentašuvdna historjjálaš proseassaid badjel mat leat 
váikkuhan regiovnna.  

• Ealáskáhttin ja iešdovdu: Fokuseret ealáskahttit sámi kultuvrra ja ođđaáiggasaš sámi 
servodateallima  

• Duodji: Presenteret árbevirolaš giehtaduoji ođđaáiggasaš hábmemii.  
 

2025:s musea álggii buriin ruđalaš vuođustusain boahtti bargguide. Dat mielddisbuvttii 
vejolaččan bisuhit alla ovddosmannama vuosehusa buvttadeamis. Museii vuođđovuosehusa lea 
gártan váldosuorgin. Bargit leat 2025:s čađahan máŋga čájáhusa ja ovdánbuktima olgguldas 
oasálaččaide, gussiide ja čoahkkinálbmogiidda. Dat đuođášta vuosehusa mearkkašupmi sihke 
nationála ja sámi aktavuhtii.   
 
Dáiddamiella  
2024:s álggahuvvui bargu ásahit doaibmalanja mánáid ja nuoraid várás, ulbmiliin movttiidahttit 
hutkanmovtta dáidagii ja duodjái. Dat prošeakta joatkašuvvui 2025:s, ja plána mielde galgá 
ovttasdoaibmat vuosehusa nuppi oasi rahpamis.  
 
Várdobáiki Galleriija   
Dat boddosaš “ Min Duodje “ vuosehus mii rahppojuvvui 2024:s, joatkašuvvui 2025:s, ja 
álggos ságastallojuvvui báikkálaš ja guvllolaš duoji birra. Das maŋŋil čuovui ođđa sierra vuosehus 
Aino Danielsen ja Anne Gerd Eira duojáriin. Galleriija lea dakko bokte nanosmahttán iežas 
sájadaga dehalaš arenan sámi dáidagii, sihke guvllolaš ja našuvnnalaš perspektiivvas.  
 

Čoakkáldathálddašeapmi   
Várdobáikki musea čoakkáldathálddašeapmi lea sakka sturron 2025 strategalaš máhcaheami 
barggu dihte. Bargu lea nannosit čadnojuvvon vuođđovuosehusa "Hilla - min muitalusak" 
ovddideapmái, mas dohkálaš rusttegat bidjet eavttuid hálddašeapmái. Musea ja UiT Norgga 
árktalaš universitehtamusea gaskal lea 2025:s leahkán ágŋiris ságastallan máhcaheami ektui 
lonuhallat rituála sámi dávviriid guhkes áigái. Dat lea dehálaš bargu máhcahit guovddáš 
kulturárbbiid báikkálaš servodahkii. Čoakkáldat fátmmasta allatkultuvrralaš muitodávviriid, nugo 
Hillá meavrresgárri, Henrik Larsena biennasáiti ja Dundor-Heaikka biennabissu.   
 
Vierut dávviriid seailluheapmái ja antikváralaš sihkarvuođa várás leat viidáset joatkkeduvvon  
dustet daid gáibádusaid maid biddjojit dakkár áidnalunddot dávviriid hálddašeapmái.  

Museas lea nanu luohttámuš báikkálaš servodahkii midja 2025 rájes lea mielddisbuktán ollu 
ođđa skeaŋkkaid. Stuorat oasit dávviriin leat ožžon priváhta addiin, earret eará leat dehálaš  
addosat Gongaluovtta boazodoallobirrasis. Máŋgga ođđa birgasa árvvoštallojuvvoje hui divrras 
kulturmuitoárvun ja dat addet áidnalunddot geahčastaga báikkálaš sámi historjái. Jagi loahpa-
geahčen hálddašii musea čoakkáldaga mii dađistaga lassánii. Dasa lassin museas lea hálddašan- 
ovddasvástádus 20 huotnaha ja rusttega ektui.  
 
Gaskkusteapmi  
Kulturárbbi ja kulturhistorjjá gaskkusteapmi lea 2025:s leamaš okta musea aktiivvamus 
áŋgiruššansurggiin. Doaibma lea ollu viidábut go musea fysalaš rápmat, ja geavaha máŋggalágan 
kanálaid ja vugiid. Jagi 2025 rájes lea musea fállan viiddis fálaldaga sámi kulturáddejumi ja 
historjjá birra ollu ulbmiljoavkkuide. Musea lea leamaš dehálaš fágabiras vuođđoskovllá rájes 
gitta allaskovládássái, sihke njuolga oahpahusa bokte ja digitála vuođđovuogádagaid bokte.  
Lea čađahuvvon ulbmilaš gaskkusteapmi buoridan dihte gelbbolašvuođa sámi diliid birra 
almmolaš hálddašeamis. Digitála reaidduid atnuiváldima bokte lea musea dahkan 
kulturhistorjjálaš sisdoalu olámuddui viidábut álbmogii, berošgehtte geográfalaš lahkosis. 
 
Lagas ovttasbargguin olggobeale ovttasbargoguimmiiguin leat bargit johtán birra ja gaskkustan 
osiid báikkálaš kulturhistorjjás iešguđege arenain. Dát lea leamaš mielde oainnusmahttimin 
musea gelbbolašvuođa ja olaheamen joavkkuid mat muđui eai fina museas fysalaččat.  
 
Musea lea dán jagi doallan máŋga sáhkavuoru mohkkás fáttáin mat čatnasit sámi kulturárbái go 
olggobeale ásahusat leat dan bivdán. Dát nanne musea rolla guovddáš fágaásahussan 
gaskkustanbargui regiovnnas. 
 
Dávvirat Duiskkas prošeakta 
Musea lea jagi miehta joatkán strategalaš ovttasbargu prošeavttas Sámi Museasearvvi, Sámedikki 
ja Norgga musealihtu Dávvirat Duiskkas ( Sámi dávvirat Duiskkas). Oasseváldin leamašan 
dehálaččat sámi dávviriid kártemii duiskka museačohkkáldagain, maiddái váikkuhit fágalaš dihtui 
sámi dávviriid álgovuolgaga ja kulturhistorjjá gullevašvuhtii. Prošeakta lea váikkuhan 
nanosmahttit ságastallama sámi institušuvnnaid ja duiskka museaid gaskal, boahttevaš sámi 
kulturárbbi hálddašeami dáfus. Dat bargu lea dehálaš oassin musea bajimus mihttui čohkkežit 
bajilgova sámi kulturárbái natuonálalaččá ja internašunálalaččat, mii šaddá dehálaš vuođđun 
dutkamii ja ovdánbuktimii. 
 
Dutkan 
2025:s lea Várdobáiki musea oasseváldán aktiiva doaibmaoasálažžan UiT Norgga Árktalas 
Universitehta Biebmolassi prošektii. Dat prošeakta guorahallá sámi biebmoárbevieruid ja 
biebmosihkkarvuođa historjjálaš ja boahttevaš perspektiivii. Musea lea proseassas váikkuheažžat 
dokumentašuvdnii árbevirolaš biebmokultura ja ressurssaid ávkkástallama ektui Nuorta-
Nordlánddas ja Oarje-Romssas. Dutkanbirrasa ja báikkálaš servodaga gaskal Várdobáiki doaibmá 
aktavuođalađasin, ja galgá váikkuhit árbevirolaš diehtu vuhtiváldimii ja juhkui. Dat oasseváldin 
nanosmahttá musea gelbbolašvuođa sámi meahcasteapmái ja guoddi biebmobuvttadeapmái. 
Prošeakta joatká nai 2026:s.   

Várdobáiki musea stuora olahus 2025:s lei go Forskningsrådet mieđai ohcamii almmolaš 
sektorph.d Janicken Olsenii. Prošeakta Sámi vuoinnalas rievdadus: Oarje-Romssas ja Nuorta-
Nordlánddas 1750-1950 ovttasbargu UiT Norgga Árktalas Universitehtain galgá nannet musea 
dutkangelbbolašvuođa ja guvllolaš sámi kulturhistorjjá ovdánbuktima. Musea geavahii ollu 
ressursaid ožžon dihte ph.d-prošeavtta dohkkehuvvon. 
 
Viidáseappot 2025:s lea musea válbmen bajit dutkanplána mearridan dihte musea boahtteáiggi 
dieđalaš áŋgiruššansuorggi. Oassin dutkanovdánbuktimii lea musea digitála buvttadus Oainnus 
Čehporis. Musea lea nai aktiivvalaččat oassálastán Dutkan Davvin digitála dutkansemináras, mii 
fokusere sámiid luondorelášuvndnii, báikkálaš gullevašvuhtii ja gokte museafágalaš vásáhusat 
sáhttet váikkuhit mo ipmirdit luonddu bissovašvuođa. 
 
Várdobáiki lea nai oassálastán 
ovttasbargoguoibmin NTNU 
dutkanálgui, čadnon sámi 
oainnuide gokte bissovašvuohta 
gieđahallojit skovlláin. Vaikko 
prošeaktajoavku 2025:s ii ožžon 
olgguldas ruhtadandoarjaga 
ohcamuššii, oassálastit dan 
dutkanfierpmádahkii liikká attii 
museii árvvolaš dovddu ja 
čehppodaga sámi 
oahppodutkamii.  

 

Giellaguovddáš 
Giellaguovddáža váldodoaimmat leat sámegielkurssat ja giellaarenat. Giellaguovddáža 
bargoveahka Várdobáikkis Skánis 2025:s ledje 2,8 jahkedoaimma. Dasa lassin leat prošeaktabargit 
bargan jorgalemiiguin, sámegielkurssaiguin ja giellaarenain. Bárru Giellabáikki bargoveahka ledje 
juogaduvvon ná: guokte 50 % fásta virggi, nubbi čakčamánu 15.beaivvi rájes ja de vel akta 10 % 
virgi geainnas lei ovddasvástádus duodjái. Mudui bálkkáheimmet iežá giellaresurssaid dárbbuid 
mielde. Giellaguovddáža jođiheaddjis lea bajimus ovddasvástádus bargiid čuovvuleames, 
hálddašeames, prošeaktačuovvuleames ja giellaguovddáža fágálaš ovdáneames.  
 
Gielladoaimmat leat ruhtaduvvon Sámedikki, Romssa- ja Nordlándda fylkasuohkaniid doaibma- ja 
aktivitehtadoarjagiin.  

Giellakurssat 
Álgokursa 2 
Giđđat 2025 lágiduvvui 30 diibmusaš Álgokursa 2 mas ledje 18 oasseváldi sihke digitálalaččat ja 
fysalaččat sihke Várdobáikkis ja Bárru Giellabáikkis. Čakčat 2025 jotke 12 oasseváldi Álgokursa 2 – 
joatkka kurssain.  
 
Campus Várdobáiki 
Giđđat 2025 lea Várdobáiki ja UiT - Norgga árktalaš universitehta ovttasbargan 
gelbbolašvuođaloktemis sámegielas. Akta studeanta čuovui oahpahusa ja čađahii eksámeniid 
SAM-1035: Sámegiella álgodásis: Lohkan ja čállin – 10 oahppočuoggá, ja de vel SAM-1036: 
Nuortasámegiella álgodásis: Álgokursa 2 – 20 oahppočuoggá.  

 
Giellaarenat  
Sámás mánáiguin /Sámásteaddji/ Márkománák sámi mánáidgárdi 
Giellaguovddážis lea giellaresursa 60 % virggis Márkománák mánaidgárddis guhte hoallá báikkálaš 
sámegiela mánáiguin ja rávesolbmuiguin. Giellaguovddáš veahkeha nai reidet Bravo-sámegillii 
plánaid maid sámásteaddjit mánáidgárddis čađahit mánáiguin. Bravo sámegilli lea giellakoarttat 
main leat govat ja sámi sanit mat čađahuvvojit stoahkamis mánáid olis.  
 
Giellaguossi Márkománák sámi mánáidgárddis  
Iežá giellaprošeakta mainna Várdobáiki bargá mánáidgárddis lea giellaguossi. Giellaguossi lea 
guossis mánáidgárddis 2-4 gearddi vahkus. Giellaguossi bargu lea sámástit mánáiguin, ja 
movttiidahttit sihke mánát ja rávesolbmot geavahišgoahtit sámegiela.  
 
Sámástanbáiki  
Sámástanbáiki lea giellaarena Várdobáikkis mas ulbmiljoavku lea gaittin geahkas sihtet heanup 
sámegiela ságastit ja gullat, ja gonne gait ahkásaččat leat buresboahtin. Lea gámnnadanbáiki 
sidjiide geahkas sihtet iehčaset giela atnit. Jagis 2025 Sámástanbáiki čađahuvvui ovcci geardde. 
Obbalaččat lea buorre oassálastin, ja leigga guokte giellaresursa sajis. Ságastallan lei beaivválaš 
áššiid birra, muhto muottun lea nai fáddá. Guossohuvvo galbma vai lieggabiebmu. 
 
Stullan 
Stullan lea mánáide ja veagaide geain leat sámegiella siiddagiellan. Stullan lea astoáiggefáláldat 
gonne sámegiella oidno, gullo ja adno stohkosiid baktu.  

 
Giđđat 2025 čađahuvvoje njeallje Stullama ieža 
fáttáin; duodji (ovttasbargu Stuornjárgga sámiid 
duodjeserviin), filbmavuosehus «Áillu mátki», 
sárgun ja ávnnas, ja geasseloahpheapmi viervvás. 
Čakčat 2025 čađahuvvoje golbma Stullama. 
Golggotmánus lágiduvvui idjadanmátki Elvegård 
fjordcampii (Roabas), fáttáin mearra ja viervá. Šattai 
sihke guollebivdu vuonas ja dávvirohcan viervvás. 

Eará fáttát čavčča Stullamiidda lea leamaš dolastállan ja čierastallan, ja juovlastullan. Gaittin 
Stullamiin lea guossohuvvon liegga biepmuid. Olles jagis leat aktiibuot 83 oasseváldi leahkán 
Stullan doaluin.  
 
Giellabeassi 
Ulbmiljoavku leat oahppit geain leat sámegiella mánáidskovlláin ja nuoraidskovlláin. Giellabeasit 
lágiduvvojit ovttas oahpaheaddjiiguin geat oassálastet, ja lágiduvvojit mánáiddássái (1.-4. 
luohkkái), gaskadássái (5.-7.luohkkái) ja nuoraddássái (8.-10.luohkkái).  
 
Giđđat bovdejuvvui mánáiddássi Gállogieddái geassemánus. Fáttát ledje lávlun, suhppun, 
dovddut, stoahkan, lottit, meahccebálggis ja ovttastallan. Ledje 31 oahppi ja 5 oahpaheaddji sajis. 
Gaskadássi lei geassemánus idjadanmátkkis Reanssuis Dielddanuori suohkanis. Fáttát ledje 
lávostallan, guollebivdu ja doaimmat luonddus. Ledje 25 oahppi ja 5 oahpaheaddji geat 
oassálaste. Nuoraiddássi bovdejuvvui miessemánus Duodjesiidii. Fáddá lei duodji, ja ledje 12 
oahppi ja 1 oahpaheaddji geat bohte.  
 
Čakčat bovdejuvvui mánáiddássi Várdobáikái skábmamánus. Fáddá lei skábmavierut. Ledje 30 
oahppi, 4 oahpaheaddji ja 2 váhnen sajis. Golggotmánus beasai nuoraiddássi idjadanmátkái 
Lufuohttái. Ledje 15 oahppi ja 2 oahpaheaddji geat oassálaste. Gaskadássái lágiduvvui 
“Muitalanbeassi” (geahča sierra teakstabihttá).  
 
Ođas dán jahkái lei ahte dat lágiduvvui sierra Giellabeassi ohppiide Áhkkánjárgga suohkanis. 
Doppe leat dan mađe hollu oahppit geain leat sámegiel oahpahus skovlláin. Giellabeassi lei 
Skievvás miessemánus. Fáttát mánáiddássái ledje suhppun, lávlun, niibbiin vuollat ja 
meahccebálggis. Ledje 13 oahppi ja 7 oahpaheaddji geat oassálaste. Gaskadási fáttát ledje 
guollebivdu ja mearraguolit, lottit ja eallit, lávostallan ja niibbiin vuollat. Ledje 15 oahppi ja 6 
oahpaheaddji geat oassálaste. Nuoraiddási oahppit (3 oahppi) ledje mielde resursan sihke 
mánáid- ja gaskadási giellabesiin.  
 
Muitalanbeassi  
Giellabeassi gaskadási ohpiidde čađahuvvoi ovttas Kultuvrralaš skuvlalávka Nordlánddain ja 
Luottat davás:in, ja oaččui nama muitalanbeassi. Prošeaktajođiheaddji Linda Skipnes Strand 
(Luottat davás) savai muitalusaid álggahanprošektii, Midt i historien, Gállogieddi – sáme 
olgomusea báikkis. Muitalusat galge muitaluvvot sis geat dovdet guovllu bures, ja nu gaskadási 
oahppit bovdejuvvoje oassálastit sin muitalusaiguin. Boađus lea audiovisuála vuosehus.  

Vuosttáš oassi čađahuvvui golggotmánus, masa 22 
oahppi, 4 oahpaheaddji ja 1 váhnen oassálaste. 
Iešguđetge muitalanvuogit čalmmohuvvoje, ja 
muitalusaid álggaheapmi. Oahppit ožžo válljet mo 
sii hálide ovdanbuktit iežaset muitalusaid, omd. 
teáhter, dánsun, musihkka ja lávlun, tevdnen 
ráidu, čálálaš dahje njálmmálaš muitalusaid baktu, 
dahje juoidá áibbas eará. Nubbi oassi čađahuvvui 
juovlamánus, mas 23 oahppi ja 5 oahpaheaddji 
ledje sajis. Oassin lei fitnat Gállogiettis, ja 
musihkár Linus Johnsen ja čálli Ánne Márjá 
Guttorm Graven oassálastiiga. 
 
Nuoraidsiida  
Nuoraidsiida lea gámnnadanbáiki guovllu sámi nuoraide ja lágiduvvo 3-4 geardde jagis. Jagis 2025 
Nuoraidsiida lágiduvvui ođđajage-, njukča-, cuoŋo- ja ja juovlamánus. Fáddá: Duodjie. 
 
Sámástallan 
Giellaguovddáš ovttas Giron sámiid servviin lágiduvvui Sámástallama Elččas Rivttága suohkanis 
čakčamanus. Várdobáiki lei váldoordnedeaddji. Giellalávguma ulbmil lea movttiidahttit 
oasseváldiid geavadišgoahtit sámegiela heanup, ja áiggi mielde nannet iehčáset sámegiela. 
Sámástallamis ságastalle ja guldale sámegiela duon dan aktavuođas. Praktihkalaš doaimmat ja 
giellahárjehallamat čađahuvvoje, nugo giellaveahki «Bli kjent med samisk» giellaappa vehkiin. 
Lávloje nai sámi lávlagat doppe. Norgga bealis serve 10 rávesolbmo, 3 máná ja giellaresursat. 
Ruohá bealis serve 9 rávesolbmo, ovtta máná ja moadde giellaresursa.  
 
Giellaboddu vuorassiidda 
Várdobáiki lágida Varrisvuođagámnnademiid vuorassiidda aktii mánus. 
Várrisvuođagámnnademiin lea diibmobeali giellaboddu maid giellaguovddáš čađaha.  
 
Várdobiegga lávlunjoavku 
Várdobáiki doallá konsearttaid iešguđetlágan unnit ja stuorit lágidemiin. Jagi 2025:s lágiduvvui 
konsearta Skániid girkus ođđajagi- ja guovvamánus. Sámi álbmotbeaivvi rahpamis, mii lei 
Várdobáikkis, de Várdobiegga lávlui moadde lávlaga. Jagis 2025 jotkkii Várdobiegga ovttasbarggu 
Girona sámi korain. Goappas lávlunjoavku dolle  konseartta Sjømannsgirkus Áhkánjárggas 
cuoŋománus. Barentsčállingotti doarjagiin doalai goabbáge joavkku konseartta Kiruna 
Stáhtaviesus ja Nikkaluovtta girkus golggotmánus. Árbevirolaččat lea Várdobaiki searvan ovttas 
nuppiid oasálastiiguin juovlakonsearttain Dielddanuori girkus, Skániid girkus ja Evenášši girkus.  
Koaras lea hárjehallan 2 diimmu vahkui, ja lávlot sámegillii.  

Várdobáiki báikenammalávdegoddi 
Várdobáiki báikenammalávdegottis leat leahkán jođiheaddji Gudmund Johnsen, ja lahtut Britta 
Olsen, Inge Svonni, Ivar Simonsen ja Håvard Nija Lynghjem. Várrelahttu lea Peder Ingar Buljo. 
Jagis 2025 lea dollon fysalaš čoahkkin baikenammalávdegottis Bárru Giellabaikkis Suorttás, ja de 
vel oanehis semináraš Suorttás. Leat bargan báikenamaiguin Lufuohtá guovllus.  
 
Sámi mánáidgárdebeaivi ovdaskovlámanáide Dielddanuori suohkanis 
Dielddanuori suohkana diŋgomuša vuođul lea giellaguovddáš lágidan sámi fáddábeaivvi gait 
suohkana ovdaskovlámánáide. Dat lágiduvvui Gállogiettis geassemánus. Fáttát ledje máinnastit 
uldda birra, durget bealljegoađi, suhppot čoarvvi, lávlut ja stoahkat, ovttastallat ja bassit biepmu 
dolas. Áktiibuot serve 34 máná ja 9 mánáidgárdebargi.     
 
Sámi giella ja kulturbeaivvit Vilgesváris  
Borgemánus čađahuvvui sámi giella- ja kulturbeivviid gait 7.luohká ohppiide Dielddanuori 
suohkana vihtta skovlláin. Ledje aktiibuot 33 oahppi, 5 oahpaheaddji ja resursat Várdobáikkis ja 
Sáttiidvuomi ovddidansearvvis (SÁBUS). Oahpahusulbmil lea ahte oahppit galget oahpásnuvvat 
lagas sámi historjjain ja márkosámi kultuvrrain, ja dovdat gullevašvuođa identitehta 
giellahálddašansuohkanis. Oahppit oahpásnuvve duon dan fáttáin, nugo biergojukča, man 
dehalaš čáhci lea orrunsajis, murrema birra, atnundujiid birra, sámi doahpagat juohke fáddái. Dat 
lea veahkkin buoridit skovllá ohppiid ja oahpaheddjiid gelbbolašvuohta. Mis lea jáhkku dasa ahte 
doaibma lea mielde unnideažžat badjelgeahččama sámi ohppiin.   
 
Gielladeaivvadeapmi joatkkaskovláohppiide Romssa fylkkas 
Romssa fylkka diŋgoma mielde lea Várdobaiki lágidan sámi fáddábeaivvi gait ohppiide geainnas 
lea sámegiella joatkkaskovllás Romssa fylkkas. Lágideapmi lei juogadan guovtti oassái; oahppit ja 
oahpaheaddjit ledje guossis sihke Várdobáikkis ja Gállogietti olgomuseas. Fáttát ledje sámi 
historjá ja dáruiduhttin, identitehta ja varrisvuohta, sámegiella, dáidda ja duodji, oahpasnuvvat 
museain ja oahpisteapmi ja historjá Gállogiettis. Ledje 75 oahppi ja 6 oahpaheaddji.  
 
Sámi mánnu 
Sámi mánnu lágiduvvui áigodagas ođđajagimánu 28.b. - njukčamánu 4.b. Várdobáiki lei oaive- 
dahje miellágideaddji doaimmain: logaldallan báikkálaš sami báikenamaid birra (Ardis Ronte 
Eriksen baktu), márfegaskavahku Skániid girkkus (Biekkaš lávlunjoavku ja Várdobiegga lávlo), 
girjealmmuheapmi Planterhaug/Láŋtdievvá (Sigbjørn Skåden baktu), logaldallan sámi 
báikenamaid birra ja liigedeaddu Rándda ja Siskkit Evenášši guovlluin (Ardis Ronte Eriksen baktu), 
oahpisteapmi “Min duodjie” vuosehusas galleriijas Várdobáikkis, logaldallan márkosámi 
suopmana birra (Ardis Ronte Eriksen baktu), logaldallan sámi historjjá ja demografiija birra 
Roabas (Cato Lejon Myrnes baktu), skovllakonsearttat Skániid ja Evenášši skovllain ja konsearta 
Várdobáikkis Inna Marja Amundsen baktu, mánáidduodji ja duodji-Stullan (Duodjesiiddas), 
filbmavuosehus Várdobáikkis, “Áillu mátki” (miesi mátki), ja oahpásnuvvat sámi giellaáppain “Bli 
kjent med samisk” (Kirsti Suongir baktu). 

Giellavahkku 
Juohke giellaguovddáš oažžu Sámedikkis 50 000 ru Giellavahku čađaheapmái, ja 2025:s lágiduvvui 
sámi giellavahkku golggotmánu 20.b.-26.b.   
 
Várdobáikkis almmuhuvvui ođđa «Oainnus»-girji, ja «Giellariedja» lágiduvvui Viktor Bomstad 
baktu. Gaskadási ohppiid «Muitalanbeassi» lágiduvvui maiddái Giellavahkkus, ja oanehis kurssa 
sohkadutkama birra Cato Lejon Myrnes baktu. Giellaresursat Várdobáikkis oassálaste 
Áhkánjárggas 4 oanehis sámegielkurssa joatkkaskovllá ohppiide goalmmát luohkáin, logaldallan ja 
oahpisteapmi dáidaga bálgá birra ođđa skihpáhuotnahis, ja oanehis sámegielkursa 
duodjedoahpagiid birra girjerádjosis. Sámi veahkabeaivi aktavuođas loahpa váhkkus, akta resursa 
oassálasttii sámegiel muitalanboddui Áhkánjárgga girjerádjosis.  
 
Giellaguovddášdeaivvadeapmi 
Várdobáiki giellaguovddas ovttas Bárru Giellabáikkin serve guhtta resurssaiguin Sámedikki 
giellaguovddašdeaivvadeamis Álttás miessemánus.   
 
Bárru Giellabáiki Suorttás 
Bárru Giellabáiki doaibmá giellaarenan Várdobáikki giellaguovddáža vuolin mii lea šaddan máŋgga 
jagáš ovttasbarggu baktu Viestterálas ja biras sámi servviin.  Bárru giellabáiki lea šaddan dehálas 
sámi gámnnadanbáikin sámi álbmogii Viestterállasis.  
 
Jagis 2025 lea lágiduvvon Stullan mánáide 4 geardde. Aktiibuot ledje 67 oasseváldi. Mii leat 
lágidan giellabeasi mánáide geain leat sámegiela gáiddusoahpahus, mánát ledje 8-12 jahkásaččat. 
Mánát ohppe sámi juovlaárbevieruid birra.  
 
Giđđat 2025 lágideimmet Nuoraidsiidda. Fáddán lei dipmaduodji, oahppat vuođđoteknihkaid. 
 
Juohke duorastaga lea leahkán giellakafea. Muđui mii leat lágidan duodjeeahkediid ja 
duodjebájiid. Viestterálas ja biras sámiid searvi lea mielde lágideamen duodjeeahkediid juohke 
vuosttas disdaga mánus. Leat leahkán iešguđetlágan fáttát.  
 
Čakčat 2025 álggaheimmet lágidit sámástanbáikki, dat lágiduvvui 4 geardde 2025:s. Lágideapmi 
lea bures lihkostuvvan.  
 
Čakčat 2025 lágiduvvui čállinságastallama Elin Anna Labbain ja Stina Åmo:n. Ovttas Suorttá 
girjerájuin lágiduvvui sámi muitalanbottu Ánte Mihkkal Gaupain. Dán lágideamis ledje 24 
oasseváldi. 
 
Sámi giellavahku aktavuođas lágiduvvoje doaluid Suorttá girjerádjosa olis, nugo máinnastepmi, 
filbmavuosehus, sámi musihkkabingo ja deaddileamit tiddjoveaskkuide.  
 
Iežá doaimmat maid Bárru giellabáiki lea lágidan leat bágadallamat gokte goarrut luhka,  
gáfeseahka ja gokte goarrut datneárppuin, čikŋahearvadoaibma mánáide, Áilos mátki 
filbmavuosehus, logaldallan sámi mystihka ja oskku birra, guollenáhki ostenkursa, oanehis 



    

21 
 

semináraš sámi báikenamaid birra Lufuohtás. Dasa lassin ledje mis duodjedeaivvadeamit 
Gávvelvahkis ovttas Lufuohtá sámesearvviin ja Duodjeinstituhtain Nordlánddas. 
 
Máŋggas Viestterállasis leat čuvvon Várdobáikki giellaguovddáža vahkkosaš giellakurssaid Teams 
baktu. 
Dasa lassin lea Bárru giellabáiki giellaguossi guokte mánáide Grivttega mánáidgárddis Ulbbi 
suohkanis ja ovtta mánnái Voagaga mánáidgárddis/ Lodegiid mánáidgárddis. Giellaguossi-ortnet 
lea aktiibuot 6 diimmu vahkkui dan guovtti mánáidgárdái. Nuppit mánát ossodagain ohppet maid 
sámegiela ja kultuvrra birra, go ollu dain doaimmain maid lágiduvvojit ossodagain. 
 
Bárru giellabáiki lea muđui leahkán giellaresursa Várdobáikki giellaguovddáža giellabeasiin  
Skievvás, Vuopmegeažis ja Lufuohtás, ja maid Sámástallamis Rivttágis. 
 
Ovttasbargošiehtadus Nordlándda fylkkasuohkaniin 
Várdobáiki giellaguovddáš čálii ovttasbargošiehtadusa doaibmabijuid birra mat galge čađahuvvot 
2025:s Várdobáikki sámi guovddážis ja Bárru giellabáikkis. Nordlándda fylkkasuohkan juolludii 100 
000 ru ovttasbargodoaibmabijuide. 
 
Ovttasbargodoaimmat mat leat čađahuvvon 2025:s lea logaldallan báikkálaš suopmana birra 
(Ardis Ronte Eriksen baktu), báikenammakafea Várdobáikkis, báikenammačoahkkin Bárru 
Giellabáikkis ja báikenammaseminára Suorttás, logaldallan bággojohtima birra Sámis aktan “Ale 
mana merrii” girjjin ovdanbuktimiin (Eli Anna Labba baktu), konsearta artisttain Inna Marja 
Amundseniin skovllain (Skániid ja Evenášši) ja konseartta Várdobáikkis, kursa juovlaárbevieruid 
birra - sihke biepmuid birra ja iežá árbevieruid birra (Máret Rávdna Buljo baktu), duodjekursa 
nuora nuoraide gos fáddá lei gákteminstara hábmet, Giellariedja mánáide Várdobáikkis (Viktor 
Bomstad baktu), filbmavuosehus «Ailo mátki» mánáide Várdobáikkis ja Bárrus, ja 
neahttadigaštallan giellaappa «Bli kjent med samisk» birra (Kirsti Suoŋgir baktu).  

 
Muđui 
Giellaguovddáš lea oasálastan digitála ovttasbargočoahkkimiidda Sámedikkiin 2025:s.  ja vel 
máŋgga ovttasbargočoahkkimiidda Dielddanuori suohkaniin plánema dihte gielladoaimmaid. 
Giellaguovddaš lea muitalan sámegiela birra guovllus iešguđege fágabeivviin jođiheaddjiide ja 
bargiide mánáidgárddiin, ohppiide ja oahpaheaddjiide joarkkaskovlláin ja Nordlándda oahpu ja 
gelbbolašvuođa fylkkaráđđái. Giellaguovddáš veahkeha nuppi ossodagaid Várdobáikkis 
jorgalusaiguin jna. ja vel iežásiidda guovddáža olggobealin. 

Márkománák sámi mánáidgárdi 
 

Várdobáiki jođiha Márkománák sámi mánáidgárddi, mii lea 
fiinna birrasis Láŋtedievás Dielddanuori suohkanis.  
Mánáidgárdi lea ásahuvvon huksehus maid Sáráhká 
sámemánák SA oamasta. Jagi 2025 sirrejuvvui mánáidgárdi 
Várdobáikkis vuollefitnodahkan. Mánáidgárddi beaivválaš 
jođiheaddji/joŋiheaddji lea Connie Mohaug. 
 
Mánáidgárddis lea buorre stoahkansellju sámi kulturbáikkis. 
Meahcci, vuovdi, gieddi ja dievát leat mánáid stoahkan- ja 
oahppanbiras. Eaiggát lea heivehan mánáidgárddi olgobirrasa 
heivvolažžan sámi mánáidgárdin. Seljus leat earret eará 
darfegoahti, olgohuonas ja dollasadji.  
 
Mánáidgárddis leat guokteloginjeallje saji logi mánnosas gitta 
guđajahkásas mánáide. Mánáidgárdi ruhtaduvvo iežaset 

bušeahtain suohkana doaibmadoarjagiin priváhta mánáidgárddiide, ja ruhtadoarjaga Sámedikkis 
maid gokčá váhnenmávssuid. Viggamuš lea sámegiela ja nuvttá váhnenmávssu 
mánáidgárdesadjái. Prošeakta álggii čakčat 2023:s ja loahpahuvvo giđđat 2026:s.  
 
Mánáidgárddis lea sierra ulbmil nannet mánáid sámi identitehta sámegiela geavaheami baktu ja 
gaskkustit sámi kultuvrra, eallinvuogi ja servvodatdiliid. Mánáidgárdi lea muđui geatnegahtton 
čuovvut dábálaš lágaid mat leat mánáidgárddiid várás. 
 
Mánáidgárddis lea sierra ulbmil nannet mánáid sámi identitehta sámegiela geavaheami baktu ja 
gaskkustit sámi kultuvrra, eallinvuogi ja servvodatdiliid. Mánáidgárdi lea muđui geatnegahtton 
čuovvut dábálaš lágaid mat leat mánáidgárddiid várás. Várdobáiki lea hui duhtavaš 
ovttasbargguin huotnaha aiggádiiguin ja háliida bisuhit dan buori gulahallama. 
 
Mánát 
31.12.25 ledje 20 saji gonne njealji mánáin ledje sámegiela siiddagiellan dahje áhkut/ádját geat 
sámástit. Mánáidgárddis lea ovttastahtton sisaváldin suohkana ovttas. Mánáidgárddi 
fátmmastanguovlu lea Dielddanuori ja Evenášši suohkanat. 
 
Bargit 
Bargovehkii gullet; pedagogalaš jođiheaddji, mánáidgárdeoahpaheaddji ja assisteanta. Dasa lassin 
mánáidgárdejođiheaddji bargá 40% ossodagas ja vel lassin go lea dárbu. Daid guokte vuosttaš 
njealjádasjagiin jagi 2025s ledje guokte sámegielat barggit (geassemánu rádjai), ja guokte daid 
maŋimuš njealjádasjagiin lei okta bargi geas lea suoma- ja sámegiel eatnigiellan (geassemánu 
rájes). Bargiin lea iešguđetge sámegiel máhttu. Buohkat leat leamaš, dahje leat, oahppamin giela 
ja geavahit sániid ja cealkagiid mat leat oahppan giellakurssaid baktu ja muđuid bárggu baktu 
mánáidgárddis.  

Ovddasbargolávdegoddi mánáidgárddis leat:   
- 1 áirras mánáidgárddeeaiggáin (Várdobáiki) 
- 1 váhnenáirras  
- 1 bárgiidáirras   
- 1 čálli (jođiheaddji) 

 
Sámásteaddji 
Várdobáiki giellaguovddáš veahkeha sámegielat bargiin prošeavttain Sámás mánáiguin. 
Sámásteaddji bargá mánáidgárddis 40%. Váldobárgu lea mánáiguin ja bargiiguin sámástit. 
Borgemánu 2025 rájes giellaguovddáš bajidii virggii 60 prosentii, viiddáset bargat gielain ja 
čalmmustahtit giellabarggu mánáidgárddis.     
 
Giellaguossi 
Várdobáiki giellaguovddáš áŋgiruššá giellabargguid mánáidgárddis. Guokte barggit bohtet 
giellaguossin 1-2 diimmu sulai guktii vahkkui. Giellaguovddáža bargit ovttasbarget mánáidgárdiin 
Bravo stohkosiin, lohket sámegiel girjjiid ja sámástit mánáiguin beaivválaš fáttáid birra.  
 
Bravo 
Bravo-stoagus movttiidahttá mánáid giellaovdáneapmi, ovdamearka dihte suokkardit iežalagan 
jietnadusaid. Stoagus ovttastahttá bustávaid ja cielkagiid oktan aiccuin ja rumašlaš doaimmain.   
Bravo-stoagus bargu álggahuvvoi maŋimuš njealjádasjagiis 2025s. Mii leat joatkán dán 
pedagogalaš bargoneavuin maiddái 2026s. Giellaguovddáš reidejit Bravo-plánaid, muhto áiggi 
mielde mánáidgárdi váldá badjálaš dán barggu.  
 
Prošeavttat 

• Eatnamis beavdái: Prošeakta álggahuvvui 
giđđat go gilvviimet gurkkáid, tomáhtaid ja 
sohkarearttaid. Mii bijaimet buđehiid ja 
gilvviimet saláhta kássain. Dasa lassiin besse 
mánáit fitnat guossis smávvadállodoalus. Geasi 
ja čavčča čađa reidimet iežalagan mállásiid 
šattuiguin maid leimmet gilván. Prošeakta 
joatká čavčča 2026 radjái.    

• Nuvttá sámegielat mánáidgárddit – 
ovddidandoarjagiin: Dát prošeakta álggahuvvui 
čakčat 2023:s mas ulbmil lea ahte gait 
sámegielat mánáidgárddit galget leat 
sámegielat ovdal giđđat 2026:s. Min 
mánáidgárddis lea leamašan hástáleaddji 
máŋggabeallásaš sámegiel čehppodaga dihte.   

 
  



    

24 
 

Jagis 2025 álggahuvvui mánáid giellakártema. Sámediggi lea reiden kártema bargoneavvuid, maid 
mii geavahit nu ahte oažžut bajilgovva mánáid giela ovdáneapmái. Giellakárten čađahuvvo guktii 
jahkái, oktii čakčat ja oktii giđđat. Dasa lassin ahte mánáidgárddis lea giellakárten, leat mis 
ovdánanságastallamat váhnemiiguin. Ságastallamis váhnemat ožžot ipmárdus mo máná 
giellaovdáneapmi lea ja sii sáhttet muitalit mo geavahit sámegiela ruovttus, ja maid sii barget 
doalahit giela.  
 
Álggos 2025:s lei mis ollu skibás bargit mánáidgárddis. Dat dagahii ahte giellabargu bisánii. Bargit 
geat ledje barggus barge buoremus vuogi mielde, muhto celke ahte sii ledje hui váibbasat ja 
dovde ahte eai lihkostuvvan giellabargguin.  
 
Prošeavttas oaččuimet bagadusa Sámedikkis guktii jahkái. Okta fysalaš ja okta digitála 
bagadusčoahkkin. Bagadus lei hui buorre midjiide, ja mii beasaimet smiehttat maid mii leat 
čađahan ja makkár hástalusat mis leat.  
 
Bargiidčoahkkimis mearrideimmet ahte mis leat mihtomearit mat mis lea vájolaš ollašuhttit, ja 
ahte mii bargat buorimus vuogi mielde.  
 
Jođiheaddji oinnii ahte vertii juoidá dahkat doalahit bargiid ja oažžut vulos skibasinčállosiid. 
Jođiheaddji guorai mo eará mánáidgárddit ledje bargan addit bargiide stáđis ja vuordevaš 
árgabeaivi mánáidgárddis. Son evttohii mánáidgárdeeaiggát unnidit bargoáiggi olles bálkán.  

• 80% bargoáigi – 100% bálká: Sámi mánáidgárddiid ulbmil ja sisdoallu galgá earret eará 
ovddidit mánáid sámegielat máhtu ja nannet sin identitehta. Vuordámuš lea dien dáfus 
ahte bargit hálddašit sámegiela ja ahte sii dihtet sámi kultuvrra birra. Halla 
skibasinčállosiiguin ja máŋggalágan giellamáhtu bargiid gaskkas, dát šattai stuorra 
dovduišuohcci noađđi olles bargiidvehkii. Evttohus 2 jahkásaš prošektii evttohuvvui 
Várdobáiki stivrii. Prošeakta sisdoallu lei ahte bargit barget 80% muhto ožžot 100% bálkká. 
Prošeakta ulbmil lea addit bargiide eanet návccaid čađahit gáibádusaid ja geavahit giela 
nu ollu go vejolaš ja dasa lassin unnidit skibasčállosiid.  

 
Prošeakta álggahuvvui mánáidgárdejagis 2025/2026, namalassii borgemánu 18.b. Bargiin leat 6 
diimmu bargobeaivvit. Čakčat 2026 čađahuvvo evaluerema.  
 

Láigoheaddjit   
Várdobáiki láigoha kantuvrraid iežá sámi organisašuvnnaide/ásahusaide. Láigoheaddjit leat Roms-
sa universitehta (Sámi dearvvašvuođadutkama guovddáš), Duodjeinstituhtta, Árran ja Márko-
meannu, ja juohkehaččat láigohit iehčaset kantuvrra.  
 
Fitnodat «Presangen» lea áidna láigolaš guhte lea leahkán min mielde dan rájes go váldiimet huot
nahiid badjelasas 2017:s Evenskjer Grill AS lei ođđaseamos láigolaš ođđajágimánu 2025 rájes. 
Doaimmahusan vuhttui eahpesihkkarvuohta ja heittogis máksinnávcca, ja láigoheaddji jođii 
lanjain ođđajagemánu ovddal. Maŋit áiggi šattai konkursagáibádus. Várdobáiki hehttui geavahit 

láigopántaruđaid máksit vealgegáibádusaid. Várdobáiki geahččala hiebadahttit láigoheddjiid 
kanturdárbbuid nu buoragit go vejolaš, ja atná láigoheaddjiid dehalažžan ovttasbargoguoibmin 
sámegiela ja sámi kultuvrra gáhttemis dan guovllus.   

 

Opmodat   
Opmodat lea Várdobáikki ossodat ekonomalaš doaimmaide ja hehtto dalle máksit vearu. Visot die
nasháhkamat girjejit opmodatpostii, mii mearkkaša sisaboađut mat eai guoskka guovddáža váldo
doibmii siskkobealde min ii-ekonomalaš ilbmilii. Láigosisaboađut min gieža bistevaš 
láigoheaddjiin: Káfea «En smak av», Presangen AS:s, ja Romssa Universitehtas girjejuvvojit 
opmodatossodahkii. Daid nuppiid sáhttá meroštallat ii-ekonomalaš doaibman ja sin dietnasat 
girjejuvvojit museaossodahkii. Ossodaga golut leat čadnon dienádussii, rehketdoalli bálkái,  
geahpádusoassi ja reantogoluide go lea sáhka opmodaga oastimis ja oasi aktasašgoluin ektui.  

 

Prošeavttat   
Jagis 2025 lei 33 Várdobáikki prošeavttain doaibmi prošeavttat, ja 21 prošeavtta raporterejuvvoje 
ja/vai loahpahuvvoje, ja 18 prošeavtta álggahuvvoje. Danne leat 11 giellaprošeavtta, gonne 
iešguđetge prošeavtta gielladoaibmanruđaid dáfus, gáibiduvvo juohke jagi raporterejuvvot.  
Prošeaktabargu dagaha vejolažžan čađahit doaimmaid masa ii leat sadji dábálaš 
doaibmabušeahta sisbealin.  
 
Golutosiid, prošeavttaid iežasoasit, váldojit goitge iešguđetge ossodagaid doaibmaruđain.  
Iežasoasi gáibádus mielddisbuktá vas ahte sáhttá šaddat váddáset oažžut olggobeale resurssaid  
čađahit prošeavttaid,midja viehka dávjá lea sávahahtti. Vejolašvuohta čađahit doaibmabijuid  
prošeaktan lea dehálaš, muhto geahččalit doalahit prošeaktalogu dakkár dásis, midja sáhttá  
váikkuhit čuovvoleapmái ja čađaheapmái. Áigumuš lea maid čađahit prošeavttaid mearriduvvon  
áiggi sisbealin.  

Ekonomiija  
Várdobáiki lea 2025:s ožžon doaibmadoarjaga Sámedikkis ja Romssa fylkkasuohkanis, ja nai 
prošeaktadoarjaga Sámedikkis, Nordlándda fylkkasuohkanis, Romssa fylkkasuohkanis, 
Dearvvašvuođadirektoráhtas, DNB:s, Troms Holdingas, Servodatloktemis, Barentsčállongottis, 
Kulturráđis ja Riikaantikváras. Sámediggi addá nai aktivitehtadoarjaga giellaguovddážii, ja giella- ja 
kulturdoarjaga Márkománák mánáidgárdái. 
 
Gállogietti doibma oasse-ruhtaduvvo Nordlándda fylkkasuohkanis. Sámedikki doaibmadoarjja 
juolloduvvo iešguhtek doammaide, giellaguovddážii, museii/kultuvrii ja varresvuhtii. Dát 
doarjagat gokčet ovddemusat bargiid- ja doaibmagoluid. Oasit doaibmadoarjagis aneduvvojit nai 
doaimmaide maid gusket njuolgga geavaheddjiide. Várdobáiki oažžu oalle stuora oasi 
prošeaktadoarjagiin fásta doaibmadoarjagiid ektui , ja holu doaimmat leat prošeavttaide čadnon 



    

26 
 

mat ruhtaduvvojit olgguldus prošeaktaruđaiguin. Doaibma hiebaduvvo dasa man holu 
ruhtadeapmi lea. Máŋga fásta virggi leat hain čadnon ruhtadoarjagiidda.  
 
2025 dienádus lei 20 milliovnna. 2025 jahkeboađus vuoseha 653 000 ruvnno badjelbáhcagis. 
Iežaskapitála lea 8,2 millioner. (30 %) 31.12.2025. Njukčamánu rájes ledje likviditehtahástalusat. 
Sirdojuvvui 800 000 ru. oanehisáigge loatnan Márkománák mánáidgárddis, ja maŋŋel ásahuvvui 
kássakredihtta 1,5 miljon ru guovvamánu 2026 radjái. Rehketdoallo- ja ekonomiijafunkšuvnnat 
dahkkojit siskkáldasat. 
 

Viidáset bargu ja ovdáneapmi 
Lea gáibideaddji bargu mánáidgárddis. Dan mii oaidnit sihke iehčamet mánáidgárddis ja mediás. 
Mii leat válljen geahččalit čoavdit dan 80 % bargu 100 % bálkká ortnegiin. Dat álggáhuvvui 
čakčamánus 2025:s. Plána lei virgadit ovtta vel olbmo, muhto ekonomalaš siva dihtii dat 
geahččalanortnet álggáhuvvui dušše 20 % lassiressursain. Dat ortnet joatkkašuvvo 2027 geasi 
rádjai. Čakčat 2026:s čađahuvvo evaluerema ortnega vuosttas áigái. Lea sávahahtti joatkit 
ortnega 80 % barggu 100 % bálkkáin várás, heanup gielaovdánahttimiin sámegiela várás. Mii 
dárbbásit gávdnat heanup ruhtadančovdosiid ožžožit lassi resurssa mánáidgárdái. 
 
Ovttasbargu Sámedikkiin, Romssa fylkasuohkaniin ja Oarje-Romssa museain huksensuodjalusa 
dihtii joatkkašuvvo Árktalaš prošeavttas 2030. Várdobáikkis lea dál 100 % virgi huksensuodjalusa 
bargguide, prošeaktaruđain mat Troms Holding lea juolludan. Dat lea dehálaš lávki viidáset 
huksensuodjalus bargguide. 
 
Oassi II Hilla min muitalusak rahpama lea maŋiduvvon 2026 čakčii. Guovlu dáidda lea 2026:s 
luoikkahuvvon Munchmuseii. Ollašuhttit museadoaimma, Sámedikkis ožžon, verte viidáseappot 
áŋgiruššát huksensuodjalusain, máhttobuvttademiin, gaskkustemiin ja dutkamušain. Várdobáiki 
áigu joatkit ovttasbargat nuppiiguin sámi museaiguin  sámi dávviriid várás Duiskkas. 
Giellaguovddáža, varrisvuođa ja musea bokte lea fágaidrasttideaddji bargu dálkkástit unohas 
háviid ja vahágiid vásáhusaid guhkesáiggásaš dáruiduhttima dáfus. Dat gieđahallo eanaš 
doaimmaid ja fálaldagaid bokte. Giellaguovddáš joatká sámegielkurssaid bokte mas leat 
eksámengáibádusat, digitálalaččat ja fysálaččat. Mii joatkit barggu gávdnat ođđa láigohanbáikki 
Bárru Giellabáikái Suorttás. 
 
Dat lea dárbbášlaččat jurddašit strategiijaid viidásit ovddidit Várdobáikki. 

Nasjonalgalleriet i Canada arrangerer den 3. Internasjonale 
urfolksutstillingen i år kalt Quillaniq fra 12. juni til 20. september 2026. 
Munch-museet har vært engasjert som kurator for den samiske 
urfolkskunsten. De har tatt ut vårt kunstverk Guovlu, laget av Katharina 
Spik Skum og Johanna Minde. Vi er stolte over at valget falt på vårt 
kunstverk som er ett av noen få samiske verk som har blitt tatt ut.  
 
Quillaniq refererer til refleksjonen av sterkt lys på vannet fra sola eller 
månen, som skaper en skimrende og skinnende effekt. Det er et ord på 
inuktut, et språk snakket av inuitter. Utstillingen feirer den lange 
historien der sirkumpolare urfolk har yt motstand mot kolonialisering. 
 


